
AATTAASSSSUUTT  IINNAATTSSIISSAARRTTUUNNII  

 

15. maj 2014 

 

Inatsisartut suleriaasiat § 37 immikkoortoq 1 naapertorlugu matumuuna Naalakkersuisunut 

apeqqutit imaattut saqqummiuppagut: 

 

Nunami inuussutissarsiutinut takornariartitsinermullu tapiissutit pillugit Naalakkersuisunut 

apeqqutit 

(Inatsisartuni ilaasortat Knud Kristiansen aamma Gerhardt Petersen, ATASSUT) 

 

Tunngavilersuut: 

ATASSUT-mit nuannaarutigaarput piffissami matumani suliffissaaleqinerup akionriarneqarnera 

annertuumik aallunneqarmat, tamatumunnga takussutissaavoq naalakkersuisooqatigiit partiivi 

(imm.20/UPA 2014) aammalu illuatungiliuttut partiivi, Demokraatit minillugit (imm.21/FM 2014) 

siunnersuutinik assigiinngitsunik marlunnik, taamaattorli tamarmik suliffissaaleqinerup, ullumikkut 

annertoorujussuanngorsimasup, akiorniarneqarnissaanik siunertaqartunik saqqummiussipput. 

 

Tamatuma saniatigut Naalakkersuisut tamaviaarlutik sulisimapput siunertamut atugassanik 

aningaasanik nassaarniarlutik (174,2 mio. kr.). 

 

ATASSUT-mit isumaqarpugut suliffissaaleqinerup akiorniarneqarnera inuiaqatigiinni pisinnaasut 

tamarmik suleqatigiissutigisariaqaraat, matumani aamma eqqarsaatigivagut Nunatsinni Kommunit, 

taamaattorli Kommunit pisussaaffilerneqarsinnaanngillat aammalu toqqaannartumik 

piumaffigineqarsinnaanngillat suliniarnermi peqataaqqullugit, taamaammat 

neriuutigiinnarsinnaavarput taakku suliffissaaleqinerup akiorniarneqarnerani tamakkiisumik 

siunnerfilimmillu suleqataassasut. 

 

ATASSUT-mit kissaatigivarput tapiissutit inuussutissarsiornermik siuarsaanissamik siunertaqarluni 

nunatta karsianit illuartinneqartartut ilanngullutik suliniarnermi ersarinnerutinneqassasut, 

taamaammat tassunga tunngatillugu paasissutissanik killiffimmik ersersitsisunik tunileqarnissarput 

kissaatigivarput, taamaalilluni tapiissutit taperseeriaatsillu assigiinngitsut Nunatta Karsianit 

aningaasalersorneqartut pillugit paasissutissat ersersinneqassasut. 

 

Matumani innersuussutigissavarput konto pingaarneq 64.10.17, Nunami inuussutissarsiutinut 

takornariartitsinermullu tapiissutit, tassunga ukiut tamaasa 31 mio. kr. missaannik amerlassusilinnik 

aningaasaliisoqartarpoq. 

 

Uku akineqarnissaat kissaatigaarput: 

 

1) Suliffeqarfiit qassit ukiuni kingullerni marlunni aallartinneqarpat? 

2) Taperseeriaatsit tassaniittut aqqutigalugit suliffiit qassit suliffeqarfiit aallartinnerisigut 

pilersinneqarpat? 

3) Nunatta karsiata aningaasaleeqataaffigisaanik taperseeriaatsit pillugit matumani 

ujartorneqartut saniatigut Naalakkersuisut paasissutissanik allanik periarfissaq iluatsillugu 

immikkut saqqummiussaqarusuppat? 

 

Isumaqarpugut nunatta karsiata aningaasaleeqataaffigisai pillugit ersarissumik 

ingerlatsisoqartariaqartoq aammalu uagut naalakkersuinermik suliaqartugut aningaasanut inatsit 

aqqutigalugu aningaasaliissutit pilersitseqataassusaat alaatsinaattariaqaripput. 

 

Taakkuupput apeqqutit akissutissarserusutagut, naatsorsuutigaarpullu ullut suliffiusut qulit 

qaangiutsinnagit akineqareersimassalluta. 

 


